
Маъруза - катта ҳажмдаги ўқув материалини нисбатан узоқ вақт давомида 

монологик баён этишдир. Маъруза, ҳикоя, тушунтириш – ўқув материалини баён 

қилиш усули – вербал (лот.т. Вербалис – оғзаки) усул ҳисобланади. Одатда бу усуллар 

намойиш, видеоусул, кўргазма усуллари билан қўшилган ҳолда олиб борилади. Улар 

ўқувчиларнинг билимини ўзлаштириш,эслаб қолиш ва тушунишга қаратилган 

рецептив фаолиятини та`минлаб беради ва ўқитувчи томонидан тайёр ҳолда баён 

этилади. 

Бугунги кунда ма`руза ўтказишда ўқувчиларнинг ўқув-билиш 

фаолиятини фаоллаштириш мақсадида пассив методлар билан бир қаторда 

фаол методларни қўшиб олиб бориш орқали ма`руза методини бир қанча қуйидаги 

турлари амалиётда қўлланилмоқда: 

• муаммоли ма`рузалар; 

• жадаллаштирилган ма`рузалар; 

• ма`руза – конференсиялар; 

• конспекциз ма`рузалар – фикрни сўз билан ифодалаш; 

• муаллифлик ма`рузалари; 

• ма`руза –мунозаралар; 

• қайтар алоқа техникаси қўлланган ма`рузалар; 

• аниқ вазиятни таҳлил қилиш ма`рузалари. 

Тақдимот (Презентация) - маъруза мавзусига оид матн, гипертекст материаллар, 

компютер анимациялари, графиклар, видео, мусика ва овозларни (барчаси бир 

вақтда бўлиши шарт эмас) биргаликдаги мажмуаси ва тақдимоти тушунилади. 

Презентация сюжет, сенарий ва маълум таркибга эга бўлиши зарур. 

Тақдимотнинг оддий маърузадан фарқи унинг интерактивлигидадир. Тақдимот 

мақсади ва аудитория (тингловчилар тоифаси)га боғлиқ ҳолда турли хусусиятларга эга 

бўлади ва қуйидаги турларга бўлинади: 

1. Маърузада мавзуни тўлиқ киритиш ва ўқувчи-талабалар томонидан маъруза 

мазмунини максимал даражада ўзлаштиришларига имкон яратувчи тақдимот. 

2. Мавзуни мустақил ўрганиш учун тайёрланган тақдимот. 

3. Бирор бир тадбирни ёки ҳодисани шарҳлаш учун тузилган тақдимот. 

Тақдимот мултимедиа ва бошқариш элементларидан ташкил топган бўлади. 

4. Видеонамойиш учун яратилган тақдимот. Бунда интерактив элементлар 

иштирок этмайди. Тақдимот объекти ҳақидаги видеоролик, айрим ҳолларда объект 

ҳақида матн ва аудио ёзувдан иборат бўлиши мумкин. 

5. Электрон рекламалар учун тақдимот. Маълумот ҳажмини қиска баён қилиш 

мақсадида мултимедиа элементларини минимал даражада қўллаб яратилади. 

6. Мобил телефонлар ва смартфонлар учун тақдимотлар. 

Тақдимотнинг мақсади - талабаларни маърузачи билан биргаликда мавзу 

бўйича фикрлашга ва мавзуни таҳлил қилишга ундашдан иборат. Шу 

сабабли,тақдимот аудитория учун осон қабул қилинадиган, талабаларда мавзуга 

қизиқиш уйғотадиган ва диққатини тортадиган кўринишда тайёрланиши 

зарур.Тақдимотни кенг аудиторияга тақдим этишдан олдин уни чуқур таҳлил қилиш, 

мумкин қадар презентация материалларида хато ва камчиликлар бўлмаслиги 

керак.Мавзуни тақдимот қилишда тингловчиларни барчаси маъруза матнида 

келтирилган  маълумотлар билан бир фикрда бўлмасликлари, яъни, тақдим 

этилагтган маълумотларни тўғри қабул 

қилмасликлари ҳам мумкин. Шунингдек, тақдимот материали шундай 

тайёрланиши лозимки, тингловчи маърузачи қўшимча тушунтириш қилмасданоқ 

мавзунинг моҳиятини тушуниб олиши мумкин бўлсин. Маъруза матни тушунарли ва 

осон ўқиладиган кўринишда бўлиши лозим. Айрим ҳолларда,маърузачи маълум 

вақтга аудиториядан чиққанда ҳам, тақдимот материалларидан масала мазмуни 

тушунарли, тақдимот материалларидаги барча ёзувлар аудиториянинг исталган 

жойидан ёркин ўқиладиган бўлиши зарур. Агар тақдимотдаги ёзувлар охирги қаторда 

ўтирган талабалар учун яхши кўринмайдиган ёки ўқиш қийин бўладиган кичик 

ўлчамдаги ҳарфларда берилган бўлса, талабаларнинг диққати бўлинади ва маъруза 

самарадорлиги камаяди. 

Тақдимот вақтини режалаштиришда тингловчилар томонидан саволлар 

берилиши,саволларга жавоб, тингловчиларни қисман дам олишлари учун вақт (ҳар 

қандай мавзу бўйича узлуксиз 20 дақиқадан ортиқ тақдимот қилинганда талабаларни 

мавзу материалларини қабул қилиш даражаси сусаяди) ҳам ҳисобга олиниши зарур. 

Тақдимот охирида тарқатма материаллар берилиши ҳам кўзда тутилса янада 

яхши бўлади. Бу талабаларни мустақил равишда ушбу мавзуга яна қайтишларига ва 

маърузадаги материалларни эслаб қолишларига имконият яратади. 

Тақдимотни режалаштиришда дастлаб асосий мақсад ва вазифалар аниқлаб 

олиниши ва тақдимот режасининг назорат варақаси ишлаб чиқилиши зарур.  

Тақдимотнинг назорат варақаси қуйидагиларни ўз ичига олиши лозим: 

1. Тингловчилар билишлари, эслаб қолишлари учун презентация мақсади ва 

вазифаси аниқ белгилаб олинади. 

2. Тақдимотда тақдим етиладиган асосий маълумотлар, мавзунинг таянч 

иборалари ёки асосий мазмунини ёритувчи шакллар, схемалар, жадваллар ва 

бошқалар аниқланади. 

3. Тақдимотда маълумотларни тақдим этиш кетма-кетлиги тузилади. 

4. Тақдимотда фойдаланиладиган ўқув-визуал материаллар танланади. 

5. Тақдимотда тақдим этиладиган материаллар ҳажми таҳлил қилинади. 

Материал жуда катта ҳажмда бўлмаслиги керак. 

6. Мавзу бўйича визуал материаллар намойиш этилганда, мавзуни 

мустаҳкамлаш учун зарур бўлган ҳаётий мисоллар келтирилади. 

7. Мавзу материалларини намойиш этиш техник воситаларини танлаш, уларни 

бошқариш кетма-кетлиги белгиланади. 

8. Тақдимот 80 дақиқақа мўлжалланиши лозим. 

Тақдимотни самарали ташкил этиш бўйича куйидаги тавсиялар бериш мумкин: 

1. Маърузачининг “нофаол” маъруза ўқиш вақти 20-30 дақиқадан ошмаслиги 

лозим. 

2. Аудиторияга савол билан мурожаат қилинг. Саволларга жавоб бериш учун 

талабаларга савол жавобига яқинроқ тушунтиришлар орқали имконият яратинг,лекин 

саволни тўлик жавобини ўзингиз ёритманг. 

3. Тақдимот вақтида баҳс, мунозара-муҳокама ҳосил бўлишига шароит 

яратинг. Аудитория тингловчиларини икки гуруҳга ажратиб, мавзу бўйича 

уларнинг фикрларини билинг, гуруҳ сардорларини бир-бирига ўз фикрларини 

тушунтиришларига шароит яратинг. Якунида ушбу масала бўйича ўз фикрингизни 

билдириб, хулосаланг. 

4. Аудиторияда мавзу бўйича муаммоли вазият ҳосил қилинг. Дастлаб 

талабаларни мустақил ишлашларига имкон беринг ва бир неча талабанинг 

муаммо бўйича фикрларини билинг. Кейин муаммо ечимини киритинг. 

5. Барча материалларни маъруза шаклида тақдим этманг. 

6. Интерактив услубнинг “Кичик гуруҳларда ишлаш” техникасидан фойдаланинг. 

Мавзунинг асосий масалаларини талабалар ўзлари очиб беришлари мақсадида, 

аудиторияга саволлар билан мурожаат қилиншингиз лозим. 

7. Мавзу бўйича хулоса қилинг. Савол - жавобларга вақт қолдириш мақсадга 

мувофиқ. 

